
Sadguru Tirtha Stotram

ಸದ್ಗುರುತೀರ್ಥಸ್ತೋತ್ರಂ

ವಾಕ್ಯಾಽಽವಿವೇಚನಾದ್ಯುತ್ಥಾ ದ್ವೈತದ್ರೂನ್ಮೂಲನೋಚಿತಾ .

ಪ್ರತ್ಯಕ್ಪರಾತ್ಮೈಕ್ಯಸಿಂಧೌ ಯಾಽಖಂಡೈಕರಸಪ್ರದಾ .. 1..

ಸಂಗತಾ ಜ್ಞಾನಗಂಗಾಽತ್ರ ಸಂಕಲ್ಪತ್ಯಾಗಪೂರ್ವಕಂ .

ದಯಯಾ ಕೇವಲಂ ಶಿಷ್ಯಂ ಯಃ ಸ್ನಾಪಯತಿ ಬುದ್ಧಿಮಾನ್ .. 2..

ಪಾಪೇಚ್ಛಾವಿರ್ಭವೋ ಭೂಯೋ ನೈವಯತ್ಕರುಣೇಕ್ಷಣಾತ್ .

ಪುನರಾವೃತ್ತಿರಹಿತದೇವಪ್ರಾಪ್ತಿಕರಶ್ಚ ಯಃ .. 3..
ತದೇವ ಸದ್ಗುರ್ವಭಿಧಮಹಾತೀರ್ಥಂ ಸತಾಂ ಮತಂ .

ತೀರ್ಯತೇಽಸ್ಮಾನ್ಮಹಾಪಾಪಸ್ತತ್ತೀರ್ಥಂ ಸದ್ಗುರುಃ ಪರಂ .. 4..

ಯಸ್ಮಾತ್ತೀರ್ಥಾತ್ಪರಂ ತೀರ್ಥಂ ನ ಭೂತಂ ನ ಭವಿಷ್ಯತಿ .

ಸ್ಮರಣಾದ್ದರ್ಶನಾದ್ಯಸ್ಯ ಸೇವನಾಚ್ಚ ಕತಾರ್ಥತಾ .. 5..

ತೀರ್ಥಾನಿ ದಿಗ್ದೇಶಕಾಲಪರಿಚ್ಛಿನ್ನಾನಿ ಯಾನ್ಯತಃ .
ವಿಲಕ್ಷಣಂ ಜ್ಞಾನತೀರ್ಥಂ ಕೃಪಯಾ ತದ್ದದಾತಿ ಯತ್ .. 6..

ತೀರ್ಥಾನಾಂ ಪರಮಂ ತೀರ್ಥಂ ತಾರಕಾಣಾಂ ಚ ತಾರಕಂ .

ಸದ್ಗುರ್ವಾಖ್ಯಂ ಮಹಾತೀರ್ಥಂ ಭಜಾಮಿ ಪರಮಾರ್ಥದಂ .. 7..

ಇತಿ ಶ್ರೀವಾಸುದೇವಾನಂದಸರಸ್ವತೀವಿರಚಿತಂ ಸದ್ಗುರುತೀರ್ಥಸ್ತೋತ್ರಂ
ಸಂಪೂರ್ಣಂ .

